
PABOJA ETEHUE'YO EPESO

CUINAJJI YASIJJE
EFESIOS

Pabohua tehue canaje Jesosaja epeejji
cuanaEpeso cuifiajjijo ba'e yasijje
1 Eya bajjani Pabo. Jesosa Quitohua eya huoojea
canaje oja sohui huohuiya. Jamaya Eyacuifiajji sa
poanaje. Eyaya miquianaya Epeso cuifiajjijo ba'e
yasijje esohui tehueafia. E'e, miquianaya Jesosa
Quito nijje jjapeequiani. 2 Eyacuifiajji esejaya Chii
ai poani. Jesosa Quito esejaya Emeshi Mese nei
oe nei. jOhuaya miquianaya quea bei nee caba'e
meesahua cahua! jQuea boejea capo mee cahua
pea'ai!

Jesosa eyajo ba'e jayojja jama eseya ba'e mee
caje'yo Eyacuifiajjiya

3 Eyacuifiajji ca ca oe Jesosa Quitoja Chii poani.
Jesosa esejaya Emeshi Mese nei poani. EyacumaJJl
ejjabihuiaqui jama ba'a: —Eyacuifiajji, miya quea
pame nee nee poani.

E'e, ohuaya Jesosa huoojea canaje esejaya
mimishi cuijea'yohua. Cuanaya ohuaya eseya
ba'e tiitii mee caje'yo onijje eyajo E'e, eseya o
jayojjaya jama ba'e mee caje'yo quea pame nee
eyajo. 4Jiquio meshi pana jjimahuajo Eyacuifiajji
jjashahuabaquinaje jama ba'a: —Ojjafia cuana
Jesosa nijje jjapeequiani ecue bacua cuana po

meeje'yo. Quea pame nee poaje. Mimishi'ama
pea'ai poaje.

> E'e, yahuajo nei nei eseya Eyacuifiajjija quea
jea nee poanijo oya jjashahuabaquianaje ]ama
ba'a: —Oya cuana ecue bacua cuana po meeje'yo,
eba'ehuana jayojja ecue Bacua Jesosa Quito nijje
jjapeequianijo.

E'e, jamaya Eyacuifiajji sa poanaje yahuajo nei
nei. 6 Jamajjeya eseyaya oya bihuiafia jama ba'a:
—Eyacuifiajji, miyaya ecuana jaahuana neineiafia.

E'e, Eyacuifiajjiya oja Bacua Jesosa quea jea
nee nee acani. Eseya quea jea nee nee acanijo
pea'ai Jesosa huoojea canaje mano'yohua, eseja
mimishi cuijea'yojji. Jamatii, sosema' huoojea
canaje. 7Jamajjeya eseya cuaqui yasijje epoquijji
pojjeama. E'e, jamaya poanaje Jesosa mano'yajo;
ena' ojaya cuayaquinaje eseja mimishi cuana cui-
jea'yojji. E'e, eseya quea jea nee nee poanijo
jamaya amee canaje Eyacuifiajjiya. Quea pame
nee nee oya. Pea chama' o jayojja. 8 Quea pame
nee nee ojaya ejjashahuabaqui'yojji. Ojaya eba
ojjafia nei nei. Jamajjeya ohuaya eseya ba'e tiitii
mee caje'yo onijje eyajo. ° E'e, yahuajo nei nei
esejaya ba jjima ojaya ejjashahuabaquijji. Jjeya
ca ca ohuaya eseya ba meesahua cani ojaya ej-
jashahuabaquijji cuana Jesosa Quitojo. Jamaya
ohuaya acaje'yo ba'a: Jesosa Quitohua esejaya
mimishi cuana cuijea ca'yonajejo, Eyacuifiajjiya
eseya ba'e tiitii mee caje'yo onijje eyajo Jesosa
Quito poe o'oyajo. 10 E'e, quijje Eyacuifiajjiya
Jesosa Quito Emeshi Mese nei oe nei po mee
caje'yo. Ojjafia meshijo, ojjafia eyajo pea'ai huoo-

jeajji poaje'yo tii tii. Oya ojjafia quea bei po meejji
poaje. Jama ]]ashahuabaqulmeya poa Eyacuifiajji.

11 E'e, yahuajo nei nei Eyacumaﬂlya eseya Je-
sosaja epee]]1 cuana babaca ca'ya poa Jesosaja
epeejji epo'yojji. Cuanaya Eyacuifiajji yahuajo nei
nei meshi pana jjimahuajo jjashahuabaquinaje
esejo jama ba'a: —Jesosaja epeejji cuana qui-
jje nei ecuea ejjashahuabaqui'yojji jayojja jama
poaje'yo.

_ Jamajjeya Eyacuifiajjiya ojaya epeejji cuana qui-
caje'yo. 12Jamajjeya ecuaa, Jesosa Quitoja ebionei
epeejji cuaa Eyacuifiajji bihuiaje jama ba'a: —
Eyacuifiajji, miya quea pame nee nee poani,
ecuana Jesosaja epeejji po mee'yonaje.

13 Yahuajo Eyacuifiajji ecuanajo
jjashahuabaquinaje, Jodio cuanajo. Jjeya
oya miquianajo, Jodio pojjeama cuanajo
jjashahuabaquiani pea'ai. E'e, eyaya miquiana
huasijje Jesosa Quitoja esohui e'e nei huohuinaje
Jodio pojjeama huasijje. Shajja'ajja majje
miquianaya Jesosa Quitoja epeejji poanaje.
Jamajjeya Eyacuifiajjiya miquianaya ojaya ebacua
cuana po mee ca'yonaje. E'e, miquianaaya
shajja'ajjanaje Eyacuifiajjija ejjashahuabaqui'yojji
quea pame nee miquianajo jama ba'a: —Eyaya
Jodio pojjeama cuana ba'e tiitii mee sa afia Jesosa
nijje eyajo Jesosaja epeejji poanijo.

Cuanaya Eyacuifiajjiya yahuajo nei huohui ca
poa ]ama ba'a: —Eyaya Edojjoshahua Pame huoo-
jeaje'yo Jesosaja epeejji yasijje ona jaahuanaa.
Oya cuana Jesosa nijje jjapee tiitiiqui meesahua
caje'yo —oya poa.

Jamajjeya esejaya eba jama ba'a: —E'e, Ey-
acuiiiajjiya eseya jaahuana canijo ohuaya OJaya
e]]ashahuabaqul yojji esejo jayojja jama acaje'yo
e'e jojo nei —eseyaya bafia.

14 E'e, Eyacuifiajjiya yahuajo huohui ca poa
jama ba'a: —Jodio pojjeama cuana ecuea epeejji
poaje'yo beca cuana.

Eyacuifiajjiya jamaya huohui ca poa. Jamajjeya
Jodio pojjeama cuana oja bacua cuana po mee
caje'yvo. Onijje ba'e tiitii mee caje'yo. Ojaya
ebacua cuana po'yo majje ohuaya bihuia caje
jama ba'a: —E'e Eyacuifiajji, miya quea pame nee
poani e'e jojo nei.

Pabo miminaje EyaCUU’lal}l nijje Epesojo ba'e
cuana quea pame nee epo mee'yojji

15E'e, miquianaya Eyacuifiajjija epeejji poanaje.
Peaa eya miquianajo huohui canaje jama ba'a: —
Beca cuana Epeso cuifiajjijo ba'e Jesosaja, ese]aya
Emeshi Mese neija epeejji poanaje. Onaaya ojjaiia
Jesosaja epeejji cuana quea jea nee acani —eya
acanaje cuaa.

16 Jamajjeya ohuaya miquianaya oja bacua
cuana po mee ca'yonaje shajja'ajja majje
eya mimiani Eyacuifiajji nijje miquianajo: —
Eyacuifiajji, jmiquea epeejji cuana Epesojo ba'e
minijje jjapeequi meesahuacue quea pame nee!

17E'e, eya mimiani Eyacuifiajji nijje miquianajo
jama ba'a: —Eyacuifiajji, miya Emeshi Mese nei
]esosa Quitoja Chii quea pame nee. ]amajjeya
imiquea epeejji cuana Epesojo ba'e quea ja'a nee
jjashahuabaqui meecue! Oya cuana miquea e]-
jashahuabaqui'yojji, miquea esohui cuana pea'ai

ba meesahuacue! Jamajjeya onajaya eba nei nei
miya poaje. 18 E'e Eyacuifiajji, joya cuana ba
meecue quea ja'a nee miquea ejjashahuabaquijji!
E'e Eyacuifiajji, miyaya oya cuana babaca'yonaje;
oya cuana bha'e tiitii meeje'yo Jesosa nijje eyajo.
iQuea pame nee nee Jesosa nijje eba'ejji, de! iMaya
oya cuana ba meesahuacue quea ja'a nee! E'e, ja-
maya miquea ejjashahuabaquijji miquea epeejji
cuanajo. 19 Eyacuifiajji, miya quea ca'a nee nee
poani; pea chama' mi jayojja quea ca'a nee nee.
iE'e Eyacuifiajji, miya quea ca'a nee nee poanaje
Jesosa Quito jaahuanajji! jMiquea epeejji cuana
ba meesahuacue miya quea ca'a nee nee poani
ecuana jaahuanajji pea'ai! —eyajamaya mimiani
Eyacuifiajji nijje miquianajo.

20 E'e jojo nei Eyacuifiajji quea ca'a nee nee.
]ama]]eya ]esosa Quito dejja mase cuaa quecua
ca'yajje mano'yajo, Eyacumajpya shequi mee ca
o'oya poa. Shequl mee'yo majje eyahuasijje do-
josohuaqui ca' ya poa. Jomajo EyaCUIIIaJJIya Je-
sosa Quito onijje ojjafia huoojea'yojji po mee
cani. 21 E'e, Jesosa oe nei quea ca'a nee nee po
mee ca'yonaje. Oya ojjafia huoojea'yojji po mee
ca'yonaje. Emeshi Mese oe nei po mee ca'yonaje
pea'ai. E'e, Jesosa quea ca'a nee nee, quea pame
nee nee yani jjeya; quijje aje oe oya ma ani ti-
itii''yome poaje. Oya quea bajjani huiso nee, quea
pame nee nee poani Jesosa. 22E'e, Eyacuifiajjiya Je-
sosa Quito Emeshi Mese quea ca'a nee nequi mee
canaje. Ojjafia aquiana cuana Jesosaja poanaje.
Ojjafiaja oja epeejji cuanaja Emeshi Mese nei
poanaje Jesosa. Eyacuifiajjiya huohui canaje jama
ba'a: —jJesosa Quito shajja'ajjacue, ojjafiaa!

23 E'e, Jesosaa ojaya epeejji cuana ojaya esohui
jayojja jama ameesahua cani. Ojjafia ojaya epeejji
cuana nijje nequi majje oya cuana ameesahua
cani quea pame nee. E'e, ojaya epeejji cuana
Jesosaja eyami jayojja jama poani.

2

Eyacuifigjjiya eseya eyajo ba'e tiitii mee caje'yo

! Yahuajo miquianaya quea mimishi nee
nee poa jjejojo Eyacuifiaji nijje jjapeequi
jjima poa. 2 E'e, yahuajo miquianaya pea
cuana quea mimishi jayojja jama Edosiquiana
nijje jjapeequinaje, eshahua cuanaja mese
nijje. Ohuaya shajjama' cuana quea mimishi

po meesahua cani. 3 E'e ecuana, Jodio
cuana miquiana jayojjaya poa. Eyacuifiajjijo
jjashajja'ajjaqui ajja pea'ai poa. Shajjama’

jayojja jama po sa poanaje eshahuaja epeejji
jayojjaya. E'e de, ecuanajaya ejjashahuabaquijji
quea mimishi jayojja jama po sa poanaje.
Jamajjeya yahuajo pishana ecuana, Jodio
cuana, miquianaya Jodio pojjeama cuana
pea'ai eshahuaja epeejji quea mimishi poanijo
Eyacuifiajjiya huohui canaje jama ba'a: —
Miquianaya aje oe quea nee nee po meeje'yo
eyaya, eshahuaja epeejji quea mimishi nee
neejojo —Eyacuifiajji poa.

4 Jamatii Eyacuifiaji eseja  mimishijo
jjashahuabaqui tiitii sa po ajja eseya ojaya quea
jea nee nee poanijo.

> E'e, yahuajo pishana eseya Eyacuifiajji nijje
jjapeequi jjima poa quea mimishi po sa neinei

poanijo. Jamatii Eyacuifiajjiya eseya oja bacua
quea pame cuana po mee canaje Jesosaja epee-
jjl poanijo. E'e de, jamaya Eyacuifiajjiya eseya
quea ]ea nee acanijo esejaya mimishi cuana cui-
jea ca'yonaje. 6 ]ama]]eya Jesosa Quitohua eseja
mimishi cuana cuijea ca' yona]e]o Eyacuifiajjiya
ecuana, mlqulanaya pea'ai ojaya bacua cuana
po mee ca'yonaje ojee eyajo eba'e tiitii mee'yojji.
]ama]]eya Eyacuifiajjiya ecuanaya, miquianaya
pea'ai ba'e tiitii mee cani Jesosa Quito nijje eyajo.
Jamaya ohuaya huohui ca poa ba'a: —Jesosaja
epeejji poanijo eyaya mlqulanaya 0 jayojjaya
nequ1 tiitil meeafia quea ca'a nee, quea pame nee
pea'ai.

7 E'e, Eyacuifiajjiya esejaya mimishi cuijea’ yo
majje ese nijje quea bei poani. Jamajjeya 0]]ana
cuana esohuicuayajji ba mee cani; quijje pea'ai
ba mee caje jama ba'a: —E'e nei eseya Jesosa
Quitoja epeejji poanijo, Eyacuiiiajji ese nijje quea
bei poani. E'e, Eyacuifiajji ese nijje quea pame nee
nee poani tii.

8 E'e de, eseya Eyacuifiajjija quea jea nee nee.
Jamajjeya miquianaaya huohuiafia jama ba'a: —
Ecuea eba Eyacuifiajjiya ecuea mimishi cuana cui-
jea ca'yonaje eya onijje jjapeequi jeahuajo —
jamaya poanijo Eyacuifiajjiya miquianaya quea
pame nee acani. E'e, ohuaya miquianajaya
mimishi cuijea ca'yonaje onijje mimiyajo.

;A'amiquianaya quea pame nee nee poanisose-
jje mimishi cuijea ca'yonaje? Chojja de, ohuaya
mimishi cuana cuijea ca'yonaje sosema'. 9 E'e,
ohuaya esejaya mimishi cuijea ca'yonaje sosema’.
Jamajjeya pea cuana siajje epojji pojjeama jama

ba'a: —Eya quea pame nee poani sose]]e Ey-
acuifiajjiya ecuea mimishi cuijea ca'yonaje —
chojja, jamaya poani siajjepojji cuana.

10 E'e, esejaya eba Eyacuifiajjiya eseya pea
jjashahuabaquime po mee ca'yonaje. Jamaya
ohuaya aca'yonaje Jesosaja epeejji cuana poanijo.
E'e, ohuaya jamaya aca'yonaje. Eseya ojaya
pea'ai. Ojaya ejjashahuabaquijji esejo jama ba'a:
—iEya miquianajaya quea jea neejo pea cuana
quea pame nee atiitiicue!

Eyacuifiajjiya Jodio pojjeama sa cani ojaya epee-
Jjiepojji

11 Miquianaya Epesojo ba'e Jodio cuana poj-
jeama. jJamajjeya jjashahuabaquicue! Miquiana-
jaya chii cuana Jodo pojjeama poa. Jamajjeya
Jodio cuana miquianajo maimai aninaje jama
ba'a: —Oya cuana ca ca oma Jodio pojjeama;
Eyacuifiajjija epeejji pojjeama.

E'e, Jodio cuana quea quehua
jjashahuabaquinaje jama ba'a: Cuiishasha biso
nei jehuisejjajeafiajo ecuana Eyacuifiajjija epeejji
quea pame nee poani poso ecuaa anaje, Jodio
cuaa. 12Jamajjeya yahuajo Jesosa Eyacuifiajjija
huoojea'yo ojjafia jaahuanajji miquianajaya ba
jjima poa Jodio pojjeamaja jjejojo. Miquianaya
Eyacuifiajji ba po jjima jjejojo Eyacuifiajji ba epo
cuana nijje jjapeequi ajja poa. E'e, miquianajaya
Eyacuifiajji bihuia jjima Jodio cuana nijje. Yahuajo
Eyacuifiajjiya huohui ca poa Jodio cuana jama
ba'a: —Eyaya huoojeaje ojjafia jaahuanajji
miquiana huasijje —poanaje.

Maya miquianajaya ba jjima poa Jodio
pojjeamaja jjejojo. Jamajjeya miquianaya
jjashahuabaquinaje jama ba'a: —E'e de, ecuana
jaahuanajji quea pame nee chama'. ¢Aya acuae
ecuana ]aahuana caje'yo? —poanaje.

E'e de, miquianajaya Eyacuifiajji ba jjima
poanaje. Jamajjeya jaya miquianaya jaahuana
canaje? Quea camaja eba'ejji mee nei
jiquio meshijo. 13 Jjeya ca ca miquianaya
Eyacuifiajjija epeejji cuana poani Jesosa Quito
nijje jjapeequianijo. E'e, yahuajo miquianaya
Eyacuifiajji bihuia po jjima poanaje. Jjeya ca
ca Eyacuifiajjiya miquiana Jodio cuana jayojja
jama amee canaje. E'e, jjeya miquianaya
Eyacuifiajji b1hu1a]]1 ]esosa Quito miquianajaya
mimishi cuijea'yojji mano'yonaje, ojaya ena'
cuayaqul yona]e Jamajjeya Eyacumajpya
miquianaya oja bacua cuana po mee ca'yonaje.

Jodio cuana nijje Jodio pojjeama cuana ojee
Jjapeequije Eyacuifiajji nijje

14 E'e, Jesosa Quitohua ecuana ojaya epeejji po
mee canajejo, beca Jodio cuaa Jodio pojjeamajo
huohui cani jama ba'a: —E'e de, Jodio pojjeama
cuaa Eyacuifiajji bihuia cani ecuaa jayojjaya Je-
sosaja epeejji poaniya jjejojo —poam

E'e, Jodio cuana Jodio pojjeama cuana nijje
Jesosaja_epeejji poani jjejojo huapa pojjeama
poani. Jjeya Jesosaja epeejji poani jjejojo Jodio
jjeama cuana jjashahuabaquiani. Epeejji nei nei
poana]e E'e de, ]amaya poanaje Jesosa Quito
ojjafiaja mimishi cuijea'yojji acui ecueata'apeejo

mano'yonajejo. 15 Ojjafiaja mimishi cuijea'yojji
poanijjejojo Jesosa ojaya epeejji cuana nijje mimi-
naje ]ama ba'a: —jJodio etiiquianaja esohuijayojja
jama a'a ajji ca ecuea epeejji epojji! Chojja, enijje
]]apeequlam]o Jodio cuana, Jodio pojjeama cuana
pea'ai ecuea epeejji cuana poanaje. Ojjafia cuana
huapa pojjeama cuana poanaje. Jamajjeya Jodio
cuana Jodio pojjeama cuana nijje ojee jjapeequi
meeje'yo quea bei —acanaje Jesosa Quitohua.

16 Jesosaa Jodio cuana, Jodio pojjeama cuana
pea'ai ojaya epeejji cuana po mee ca'yonaje; oya
cuana Eyacuifiajjija epeejji cuana poanaje. E'e,
oya cuana Eyacuifiajjija bacua cuana poanijo, OJee
nequi mee caje huapa pojjeama jayojja jama,
quea bei. Jamaya amee canaje Jesosaa acui
ecueata'apeejo mano'yo majje. 17 Cuanaya Je-
sosa Quito poeyanaje miquiana que, ma Jodio
pojjeama huasijje jama huohuiya ba'a: —E'e de,
jjeya miquianaya Eyacuifiajjija epeejji po meeafia.
Yahuajo miquianajaya Eyacuifiajji ba jjima Jodio
pojjeamaja jjejojo. Jjeya ca ca ojaya epeejji quea
bei poani miquianaya —Jesosa poanaje.

Jesosa ecuana huasijje, ma Jodio cuana huasijje
poeyanajeya Eyacuifiajjija esohui bajji yasijje. Ma
ecua miquiaaya huohui canaje jayojjaya jama
ecuaaya huohui canaje pea'ai. 18 Jamajjeya
ecuana, Jodio bajjani cuana Eyacuifiajji nijje
mimiani; miquianaya Jodio pOJ]eama cuana
pea'ai Eyacuifiajji nijje mimije'yo, esejaya Chii
ainijje. E'e, Edojjoshahua Pame oe nei yani ojjaiia
Jesosaja epeejji cuana nijje. Ohuaya Jesosaja
epeejji cuana Eyacuifiajji nijje mimi meesahua
cani mete'ama.

19 Jamajoya jjeya Eyacuifiajjiya Jodio pojjeama
cuana jama acani ba'a: —Yahuajo miquianaya
ecuea epeejji pojjeamajo eyaya miquianaya
jaahuana jjima poa. Jjeya ca ca miquianaya
ecuea epeejji poani. Ecuea huapa pojjeama
poani ecuea pea epeejji cuana nijjeya —acanaje
Eyacuifiajjiya. 20 E'e, Jesosaja huoojea'yo cuanaja
esohui shajja'ajjanaje miquianaaya. Cuanaya
yahuajo nei Jodio esohui huohuijji cuaa esohui
e'e nei huohui canaje. Maya jjeya miquianaaya
shajja'ajjanaje. Jamajjeya miquianaya Jesosaja
epeejji poanaje pea'al. Jamaya po mee canaje
Jesosaa ba'a: Ojaya epeejji cuana equi jayojja
jama nequi. Jesosa Quito ca ca quea ca'a nee, quea
pame nee nee poani, equi yamajjana quea ca'a
jayojja oya. E'e, jiquio ecua eyamajjanajo acui
ejeasehuijaajji huana majje acui equecuajeajji
huisajo bequiobo ba'ehuana cani jayojja jama
Jesosaa ojaya esohui huohuijji cuana quea pame
nequi mee cani. Majoya esohui huohuijjiya
ojjafia Jesosaja epeejji cuana quea pame ba'e
meesahua cani. Jesosaja huoojea'yo esohui
huohuijji cuana, Jodioja esohui huohuijji cuana
pea'ai ma acui eba'ehuanasohuajji jayojja jama
poani. 2! Jjeya miquianaya Jesosaja epeejji po
jama poam Jamajjeyajiquio ecua equi yamajjana
quea ca'a nequijo equi quea ca'a nequia mee cani
jayojja jama Jesosaa quea ca'a poaniya ojaya
epeejji cuana ojee quea ca'a onijje jjapeequi mee
cani. Equi quea ca'a jayojja po mee cani. 22E'e,
jjeya miquianaya, Jodio pojjeama Jesosa Quitoja
epeejjipoanijo Edojjoshahua Pame ojjafiajo nequi.

Jamajjeya ojaya epeejji ]odlo bajjani cuana nijje
ojee nequi, equi quea ca'a jayojja poani.

3

Pabohua esohui huohui majamaja canaje Jodio
pojjeama cuanaja ebajji

1 Eya Pabo, Jesosa Quitoja esohui huohuijji.
Eyaya ojaya esohui huohuinaje miquiana huasi-
jje, Jodio pojjeama bajjani yasijje ojaya epeejji
nei epo meejji. Jesosaja esohui huohulanajo pea
cuaa eya ifia majje jeanobiajea ca'yonaje eya es-
ohui ehuohui poaje jjejojo. 2Jamatii. Pea cuaa
miquiana huasijje huohuiqui canaje ejo jama
ba'a: —Eyacuifiajjiya Pabo huoojea canaje ojaya
esohui Jesosajo huohuiya Jodio pojjeama cuana
huasijje —acanaje.

3 Yahuajo miquianajaya ba jjima Eyacuifiajjija
ojjafia ojaya epee]]l cuana, ]odlo cuana, ]odlo po-
jjeama cuana pea'ai ba'e tiitii mee caje'yo onijje
eyajo.
mee canaje. ]amaya ecuea esohui etehue'yo
miquiana huasijje yahuajo huohuia poa. 4E'e,
maya miquianaaya banaje. Jamajjeya ]ama
jjashahuabaquime poanaje ba'a: —E'e jojo
nei Eyacuifiajjiya Pabo ba mee canaje ojaya
ojjafia ojaya epeejji cuana, ]odlo cuana, ]odlo
pojjeama cuana pea'ai ba'e tiitii mee caje'yo
onijje eyajo —jamaya miquianajaya eba poanaje.

> Yahuajo nei ca ca Eyacuifiajjiya pea cuana
huasijje huohui jjima ojaya ejjashahuabaquijji
Jesosa Quitojo, ma Jodio pojjeama cuana OJaya
epee]]1 po mee majje o jaahuanajji poaje'yo
pea'ai. Jjeya ca ca Eyacuifiajjiya Edojjoshahua
Pame huoojea canaje ojaya epeejji cuana
huasijje. ~ Ojaya epeejji beca cuana huoojea
canaje ojaya ejjashahuabaquijji jayojja jama
huohuiya.  Edojjoshahua Pameya ma esohui
huohuijji cuana ba mee canaje Eyacumagga
ejjashahuabaquijji Jodio pojjeamajo pea'ai.
6 Eyacuifiajji jjashahuabaquinaje Jodio pojjeama
cuanajo jama ba'a: —Jodio pojjeama cuana ecuea
epeejji po majje ecuea huapa pojjeama cuana
poaje. Oya cuana ba'e tiitii meeje'yo eyajo Jesosa
nijje. E'e nei, eyaya huohuinaje ecuea epeejji
cuana Jodio bajjani cuana huasijje jayojja jamaya
eyaya aje'yo ecuea epeejji Jodio pojjeama cuana
huasijje pea'ai. Jamaya eyaya aje, oya cuana
Jesosaja epeejji poanijo. E'e, Jodio pojjeama cuaa
shajja'ajja canaje ecuea esohui Jesosa Quitojo
—Eyacuifiajji poanaje.

7 E'e jojo nei Eyacuifiajjiya eya huoojea canaje
ojaya esohui quea pame nee Jesosajo huohuiya.
Eya ojaya quea jea poanajejo, ohuaya eya ojaya
epeejji po mee ca' yona]e eya ojaya esohui huo-
huijji po mee canaje pea'ai. 8 Jamajjeya Jesosaja
pea epeejji cuana quea pame nee nee; eya ca
ca quea pame plshana yahuajo Jesosaja epeejji
cuana cuia mee'yojji poa jjejojo. Jamatii Jesosa ni-
jjejjapeequiyajo, Eyacuifiajjiya eya huoojea canaje
ojaya esohui huohuiya. E'e de, eya ojaya esohui
huohuijji poanaje, esohui quea pame nee Jesosa

Quitojo ehuohuijji Jodio pojjeama cuana huasijje.
Jamajjeya oya cuana ba meeje ache pame nee
nee Eyacuifiajjija ejjashahuabaquijji onajo. E'e,
jjeya oya cuana ba'e tiitii mee caje'yo eyajo Je-
sosaja epeejji poani jojoya. 9 Eyacuifiajjiya eya
huoojea canaje ojjafia ojaya ejjashahuabaquijji ba
meesahuaa, ma yahuajo ojjafiaja ba jjima poa.
Ecuea esohui shajja'ajja majje ojjaiiaa ba caje jama
ba'a: Ojjafia Jesosaja epeejji ojee ba'e tiitii mee
caje'yo eyajo onijje e'e jojo nei jjapeequianijo,
Jodio cuana, Jodio pojjeama cuana pea'ai. E'e,
Eyacuifiajji quea ca'a nee nee. Oja pana'yo O]-
jafia, de. Yahuajo nei oya jjashahuabaquia poa
ojjafia jaahuanajji. Jamatii ecuanajaya etiiquiana
maya ejjashahuabaquijji ba mee jjima poa Ey-
acuifiajjija. 10E'e, Eyacuifiajjiya eya huoojea canaje
ojaya ejjashahuabaquijji huohuiya. Jamajoya 0j-
jafia esohuidojojji mese cuaa, ojjafia pea cuana
eyajonequiya cahuohui cahuajamaba'a: —jBacue
oe! Eyacuifigjji jjashahuabaquiani quea pame
nee, quea ja'a nee nee. E'e, ohuaya ojjafia ojaya
epeejjl cuana onijje nequi tiitii mee cani eyajo —
ojjanaa ca'a cahua.

11 Jamaya Eyacuifiajji jjashahuabaquia poa
yahuajo nei nei, jiquio meshi pana jjimahuajo.
Ojaya ejjashahuabaquijji quea ja'a nee jayojja
jama poanaje Jesosa Quito, esejaya Emeshi Mese
nei. 12Jamajjeya jjeya eseya mimije'yo Eyacuifiajji
nijje mete'ama Jesosa Qu1t0]a epeejji po majje.
13 Jamajjeya eyaya miquianaya huohuiafia
jama ba'a: —Miquiana huasijje Jesosaja esohui
huohuiafiajo, pea cuaa eya jeanobiajea canaje
eya miquiana huasijje esohui ehuohui poaje

jjejojo. Jamatii ja'a quea yeno pojji! Quea camaja
ejeanobia ejaajji, de. Jamatii ecuea esohuijo
miquianaya Jesosaja epeejji poanaje.

Jesosa Quitohua eseya quea jea nee nee acani

14 Jamajjeya miquianaya, Jodio pojjeama Je-
sosaja huapa pojjeama poanijo, eya Eyacuiiiajji
nijje mimiani miquianajo. E'e, Eyacuifiajji esejaya
Chii ai quea pame nee nijje eya mimiani jama
ba'a: —Eyacuifiajji, miya quea pame nee nee —eya
poani.

15 E'e, Eyacuifiajjiya pana ca poa ojjafa. Je-

-----

poani. Etiiquiana ojaya epeejji cuana pea'ai Ey—
acuifiajjija bacua cuana poa. 16 Jamajjeya eya oni-
jje jama mimiani miquianajo ba'a: —Eyacuifiajji,
miya quea pame nee yani tii tii quea ca'a nee
nee. Miyaya Edojjoshahua Pame huoojeanaje
miquea epeejji cuana Epesojo ba'e yasijje quea
ca'apomeeya. jEdojjoshahua Pameya miquea epee-
jji cuana caba'e meesahua cahua quea ja'a nee
miquea esohui jayojja jama! 17 E'e Eyacuifiajji,
miquea epeejji cuaa huohui cani jama ba'a: “Je-
sosa nijje ecuana jjapee tiitiiquiani”. Jamajjeya
joya cuana Jesosa Quitoja ejjashahuabaqui'yojji
jayojja jama jjashahuabaqui meesahuacue quea
ja'a nee! {Jamaya acue Eyacuifiajji, miya quea
ca'a nee poanijo! E'e, miquea ejjashahuabaqui-
jji jama ba'a: “Ecuea epeejji cuana quea jea
nee poani. Eyaya oya cuana quea ja'a nee ba'e
meesahuaje ecuea ejjashahuabaquijji quea ja'a
neejayojjajama”. E'e Eyacuifiajji, quea jeanee nee

miquea epeejji cuana. jMaya miyaya oya cuana
ba meesahuacue! Jamajjeya oya cuana mijo jama
poani ba'a: “Eyacuifiajjija ecuana quea jea nee
nee poani. Ecuana jaahuana cani quea pame nee
nee” oya cuana poani. 18 E'e Eyacuifiajji, jjama-
jjeya miquea epeejji cuana EPESO]O ba'e, ojjafa
miquea pea epeejji cuana pea'ai ba meesahuacue
miquea ejjashahuabaquijji quea pame nee nee
onajo poani! Jamaya miyaya ojjafia quea jea
nee nee afia. 19 E'e, oya cuana Jesosa Quitoja
quea jea nee nee poanaje. Ojaya epeejji cuana
po meesahua ca'yonaje. jJamaya oya cuana ba
meesahuacue, Eyacuifiajjii Quea jea nee nee
miquea ojjafia. Ecuanaya ba meemee ajja. Jamatii
jjashahuabaqui meemee ajja. E'e Eyacuifiajji,
jmiquea epeejji cuana ba meesahuacue miquea
ejjashahuabaquijji quea ja'a nee onajo pea'ai!
Quea huiso nee, de. Jamajjeya joya ecua miyaya
huohuiafia jamaya acaje'yo cuaa quea pame nee.
Onajaya ejjashahuabaquijji miquea jayojja jama
poaje'yo.

20 —F'e Eyacuifiajji, ecuaaya miya bihuiafia.
Miya quea ca'a nee nee oe nei poani quea pame
nee nee. Jamajjeya miquea ejjashahuabaquijji
quea ja'a nee nee ecuanajo afia, miyaya. E'e, quea
pame nee nee ecuana jaahuanafia, miyaya. Quea
pame nee nee miyaya afia, Eyacuifiajji. E'e, ecuana
jjapeequi meesahuafia minijje miya quea ca'a nee
nee poanijo. Jamaya apoa —jamaya eya mimiani
Eyacuifiajji nijje miquianajo.

21Jamajjeya jeseyaya Ojjafia Jesosaja epeejji cuaa
Eyacuifiajji ejjabihuia tiitiiqui'yo! Oya quea pame
nee nee.

4

jOjee ejjachacoqui ojjafia quea bihui ba'yaniya!

1E'e, eyaya, Pabohua Emeshi Mese neija esohui
huohuiafiajo, pea cuaa eya jeanobiajea canaje eya
esohui ehuohui poaje jjejojo. Jamajjeya jecuea
esohui shajja'ajjacue! Jjeya miquianajaya eba Ey-
acuifiajjija ejjashahuabaquijji miquianajo; ohuaya
miquianaya babaca canaje onijje quea ja'a nee
nee ejjapeequijji. Jamajjeya jjamaya ba'ecue ojaya
epeejji nei! 2 jJesosaja epeejji cuana quea bei
pocue! jA'a quea mase pojji pea cuana ni-
jje!  jA'a tecueacuajijji! Minijje quea mimishi
poajo, jjamatii oya cuana quea jea nee acue!
3E'e, Edojjoshahua Pameya Jesosaja epeejji cuana
ojee ]]apeequl meesahua cani quea bei. Jamaj-
]eya jmiquianaaya ojjafia jamaya atiitiicue pea'ai!

4 iBacue! Ojjafa eseya Jesosaja epeejji cuana Je-
sosaja eyami jayojja jama poani, oe eyami jayojja
poani. jBacue! Edojjoshahua Pame oe nei esejo
yani, ojjafia Jesosaja epeejji cuanajo. Eyacuifiajjiya
eseya babaca cajje ojaya oe nei ejjashahuabaquijji
ojjafiajo jjashahuabaqui mee canaje jama ba'a: —
Ecuea epeejji cuana ba'e tiitii meeje'yo Jesosa nijje
eyajo —poanaje.

5> Esejaya Emeshi Mese nei oe nei yani. Jesosaja
esohui e'e nei nei oe nei yani, pea chama'. On-
aaya eseya besa mee canaje enajo ojjafiaja ebajji
eseya Jesosa Quito oe nei nijje jjapeequiani. 6 Oe
Eyacuifiajji yani tii tii; pea chama'. Oya oe nei
ojjafiaja Chii ai. Oya ca ca oe ojjafia huoojeajji. Oj-
jafia ameesahua cani de, ojjafia nijje nequi pea'ai.

Jamajjeya iJesosaja epeejji cuana nijjeya oe quea
bei nee jjapeequicue miquianaya!

7 E'e. Jamajjeya Eyacuifiajjiya ojjafia Jesosaja
epeejji cuana chaco meesahua cani onijje. Oe
epeejji chaco meesahua cani iye huiso; pea chaco
meesahua cani quea huiso, esohui huohuijji po-
jja'a, pea echacojjijo pojja'a. 8 Jamajjeya Ey-
acuiiiajjiya yahuajo nei jama tehueme aca poa Je-
sosajo ba'a:

“Eyahuasijje sohuaqui'yo majje ohuaya quea
huiso dejja cuana onijje jjapeequi
meesahua caje'yo. Ohuaya ojaya epee]]1
cuana onijje chaco meesahua caje pea'ai”.

Jamaya tehue mee ca poa yahuajo nei nei Jesosa

Quitojo

9 ¢Yajjajje acuae yahuajo nei tehue ca poa?
Jama ba'a: “Eyahuasijje sohuaqui'yonaje”. Jama
poanijo ba'a: Ebionei Jesosa eyajo ani meshi yasi-
jje poeyanaje. 19 Meshi yasijje poe majje eyahuasi—
jje poqui o oyanaje Jomajo oya quea ca'a nee
tii, Emeshi Mese nel epo'yojji. 11 Jesosaa ojaya
epeejjil cuana onijje chaco meesahua cani jama
ba'a: Beca cuana ohuaya huoojea canaje ojaya
esohui huohuiya. Beca cuana huohui meesahua
cani ma ohua quijje acaje'yo. Pea cuana huohui
meesahua cani ojaya esohui quea ja'a nee nee.

Pea cuana ca ojaya epeejji jaahuanajji po mee

cani. Pea ca esohui huohuijji po meesahua cani

ojaya epeejji cuana quea huiso ojaya esohui eba
meesahuajji. 12 Jamaya Jesosaa ameesahua cani
ojjafia ojaya echacojji quea pame nee epojji. Jama-

jjeya ojjaiia ojaya epeejji cuana quea ja'a nee nee
eba'e poquijji.

13 Jamajjeya eseya Eyacuifiajjija Bacua Jesosaja
epeejji cuana ojee jjapeequije ojaya esohui j ]ayona
jama. Ojjafiaa eseyaya oya ba neineije'yo pea ai.
Jamaya eseya ojaya epeejji cuana quea ja'a nee
poaje. O jayojja jjashahuabaquime poaje, epeejji
etii jayojja poaje. 14Jjeya nei jjapeequiani jayo-
jja jama pojjeama eseya poaje. E'e, jiquio ecua
esohui huohuijji nisho cuaa joya jjeya nei Jesosa
nijje jjapeequiani dasia majje poquiquehua mee
cani. Oya cuana jjashahuaba majamajaquiani
ese dasiajji. 1> Eseyaya ca ca pea cuana quea jea
poanijo esohui e'e jojo nei huohuiafia Jesosa, es-
ejaya Emeshi Mese nei jayojja jjashahuabaquime
eponl 16 iBacue! Dejjaja eyami: eme', equise,
quea pame poanijo quea ja'a nee nequi dejja.
Jiquio ecua dejjaja eyami jayojja jama Jesosaja
epeejji cuaa ojee chaco cani quea pame nee, Je-
jafia ojaya epeejji huoojeajji poamya ojee chaco
mee canionijje. jjamajjeya ojjaila quea jea nee acue
cuana! jOnaya jjapeequi meesahuacue!

Pea ba'e'yome epojji Jesosa Quito nijje

17 Eya, Pabo Jesosaa huoojea ca'yonaje
miquiana huasijje esohui huohuiya. Jamajjeya
jecuea esohui shajja'ajjacue!  {Jesosaja epeejji
pojjeama cuana quea mimishi jama a'a pojji!
Ojaya ejjashahuabaquijji cuana cajaa. 18 E'e,
oya cuana quea mimishi jjashahuabaquiani.

Pea eba'ejjijo jjabahuejjaqui ajja. Jjapeequi ajja
Jesosa nijje. Shajjama' de, mimishi quea boti nee
ojaya. 19 Mimishi cuanajo bicho'ama. Quea tai
nee nee atiitii cani. Quea mimishi tii tii po sa
neinei poani, de. 20 Miquianaaya ca ca Jesosaja
esohui shajja'ajjanaje. Jamajjeya jba'ecue quea
pame nee! 21 ;A'a miquianaaya Jesosaja esohui
shajja'ajjanaje? E'e. ¢A'a jjabahuejjaquinaje? E'e.
Ojaya esohui ca ca oe e'e jojo nei poani. 22 Jama
poanaje ba'a:

—iMa mi ba'ya poa quea tai Jesosa Quito ba
jjimahuajo pajea neinei'yocue! jCajaa acue! Quea
mimishi jjashahuaba tiitiiqui aninajejo beshahua
nei miya poquinaje cuaqui yasijje. 23 jEyacuifiajjiya
miquianaya quea pame nee cajjashahuabaqui
mee cahua Jesosaja ejjashahuabaquijjijo!
24 Eyacuifiajjiya miquianaya ba'e mee caje
0 jayojja. Jamaya e'e jojo nei quea pame
nee eba'ejji. Jamajjeya .ba ecue Eyacuifigjjija

25 Eseya Jesosa nijje jjapeequi majje huapa po-
jjeama cuana poani. Jamajjeya ja'a onaya Ssia-
jje ajji! jOjjafia Jesosaja epeejji cuana nijje e'e
nei mimicue! 26 jMiquianaya onaja mimishijo a'a
quea quene po tiitiijji! {Jjeyahua nei oe quea
bei nee po o'oyacue! 27 Quea quene po tiiti-
ianijo, Edosiquiaa miquianaya dasia ca chana'.
Quea mimishi, quea mimijjequijea po mee ca
o'oya chana', de. 28 Jamajjeya miya siipojji isii
popajea'yocue! jQuea pame oe chaco neineicue!
Jamaya eba'ejji quea pame poa]e miquea quea
huiso, aema' ba'e meesahuajji pea'ai.

29 jA'a quea mimishi mimijji pea'ai! jEsohui
quea pame nee mimi tiitiicue pea cuana jjapeequi
meesahuajji! Jamajjeya pea cuana miquea esohui
shajja'ajja majje quea pame poaje. 30 Cuanaya
Jesosaja epeejji quea mimishi po o'oyajo, Edo-
jjoshahua Pame quea yeno poani. jA'a oya quea
yeno po meejji! E'e, Eyacuifiajjiya ese quea boe-
jea po mee'yo majje Edojjoshahua Pame huoojea
canaje ese nijje nequiya. Jamajjeya Jesosa Quito
poe o'oyajo Edojjoshahua Pameya huohui caje
esejo jama ba'a: —Oya cuana Jesosaja epeejji nei
—poaje.

31 Jamajjeya ja'a mimijajijji! jA'a quea quene
pojji! jA'a quea tecue pojji! jA'a jjanifiebaquijjil
jA'a ]]amlmlcula]ea nobla]eaqm]]l pea 'ai! Chojja,
jojjafla mimishi cuana pajea neinei'yocue! 32 jPea
cuana oe ba'e sahuacue quea pame nee! {Quea
jea nee acue! Pea cuaa miya nifieba canijo, napa
canijo pea'al jonijje quea bei pocue! E'e, Jesosa
Quito miquea mimishijo mano'yajo, Eyacuifiajjiya
miquea mimishi cuana cuijea ca'yonaje, quea
quene po tiitii ajja mimishijo. {Jamaya acue
miquianaaya, ojjafiaal

)

Jesosaja epeejji, jojaya esohui jayojja jama acue!

! Eyacuifiajjiya miquianaya quea jea nee acani,
oja bacua cuana. Jamajjeya jo jayojja jama pocue
miquiana ojaya epeejji cuana poanijo! 2 Jesosa
Quito ese cuanajo mano'yonaje oya quea ese
jea nee poanijo. Eyacuifiajji quea bihui nee
poanaje oja Bacua Ejja esejo mano'yajo. E'e,

yahuajo nei Jodio cuaa huichacha quea shiye
nee nee ba'esohuaqui mee ca poa Eyacuifiajji bi-
huiajji. Ma jayojjaya Jesosa mano'yonaje ese-
jaya mimishijo. Jamajjeya jpea cuana quea jea
nee acue miquianaaya, Jesosa Quitohua jayojja
jama acue! 3Jamajjeya miquianaya ojaya epeejji
poanijo jjesosa jama pocue! jA'a quea mimishi
jjashahuabadquijji! iMimishijo oe a'a mimijji pea'ai!
jQuea mimishi a'a pojji! E'e, ja'a shacuima'
nequi, ahuema ani pea 'ai, onajaya yahue, ehua-
quea mshehul p0]]1 pea'ai! 4 ,Esohm quea tai a' a
mimijji pea'ai! jShajjama’ ]ayona a'a mimijji! jQuea
mimishi, quea mimijjequijea a'a mimijji! Jamaya
quea tai. ,Quea bihui nee ca ca Eyacuifiajji nijje
mimicue! 5 jBacue oe! Pea co0jjojji, de]]a quea
tai pea'ai, quea aquiana nahuejo epana'yo bi-
huiajji jayojja poani pea'ai eyahuasijje edobiqui-
jji pojjeama. Jesosa Quito nijje, Eyacuifiajji nijje
pea'ai eba'ejji pojjeama eyajo, Jesosa ojjaiia huoo-
jeajji poanijo. Chama' dejja mimishija eba'ejji
yajji eyajo. 6 Sla]]eponl cuaa mlya ba'e mee ca
Mimishi acanijo, sha]]ama' poanijo pea ai Ey-
acumagyya quea nee tii tii po mee caje'yo e'e jojo

]]1'

8 Yahuaj 0 miquianaya quea mimishi ba'ya poa
pea'al. Jjeya ca ca mlya Jesosaja epeejji cuana
jjeya iJesosaja esohui jayojja jama quea ]a a nee
acue! 9 E'e, Jesosa n1]]e jjapeequianijo ojjafia
quea pame nee eseyaya aha. Jjashahuabaquiani

quea ja'a nee pea'ai. Esohui e'e nei jayojja
jama ba'yani pea'ai. 10 Quea pame nee eseya
aflajo, Eyacuifiajji quea bihui nee poani. Jamaj-
jeya jjjashahuabaquicue Eyacuifiajji quea bihui nee
epo meejji! 11 ]ama]]eya sha]]ama' cuana quea
mimishi poanijo, jonijje a'a quea mimishi pojji!
jOya cuana tecueacue jama ba'a: —Jamaya quea
tai. jA'a quea mimishi pojji! —acue!

12 Ohuaya quehuajje mimishi quea tai nee nee
acani. jA'a mimishi cuanajo mimimimijji! jCajaa
acue! 13Jesosaa shajjama' cuana jjabahuejjaqui
meesahua cani; jama poani ba'a: —Coma ca quea
tai; ia'a jamaya pojji! jQuea pame nee acue'
cani jayojja jama Jesosa Qultohua sha]]ama'
cuana mimishi pajea mee'yo majje quea ja'a
ba'e meesahua cani. Jamajjeya yahuajo nei nei
jama sohuicuayame poa cuana ba'a:

“Shajjama' cuana, jjjashajja'ajjaquicue! jEshahua
nijje popajea'yocue! Quitohua miya quea
ja'anee ba'e meesahua caje'yo”.

Jamaya aca poa yahuajo nei nei.

15 Jamajjeya jjjashahuaba neineiquicue quea ja'a
nee eba'ejji! Shajjama' cuana jayojja jama a'a
ba'ejji! jJesosaja esohuijayojjajamaba'ecue! 16E'e,
ijjeya janobajjima nei chacochaco tiitiicue quea
ja'a nee Jesosa Quitojo! Jjeya aje oe quea ca-
maja, quea huiso cuana quea mimishi poani.
17 Jamajjeya ja'a shajjama' pojji! Eyacuiiiajjiya
miya sa cani ojaya echacojji epojji. ]ama]]eya
oya huohui'ajjacue jama ba'a: —Eyacuma)p sa'ya
cuae eya miyaya chaco meeje so'o?

18 ;A'a jja oe huoojji! Chojja, ishi'ishianijo
miquianaya quea tai nee poaje'yo. jEdojjoshahua
Pameja esohui miquiana nijje jama acue!
19 jJamaya esohui quea pame nee Eyacuifiajjijo
mimicue! Jama acue ba'a: —Cua'a. jEyacuifiajji
nijje esohuicuayal!

E'e, Edojjoshahua Pameya sohuicuaya mee
caniya jquea bihui nee Eyacuifiajji bihuiacue so-
huicuayanijo! 20 Cuanaya Jesosa Quito esejaya
Emeshi Mese nei poanijo, jEyacuifiajji, esejaya Chii
ai bihuiacue jama ba'a: —E'e Eyacuifiajji, jamaya.
Miyaya quea pame nee atiitiiafia—acue!

Ehuohuijji yahue cuana huasijje, ehuanase
cuana huasijje pea'ai

21 {Jiquio pea esohui bacue! ]ama ba a: Jesosa
bei nee miquea huapa pojjeama cuana n1]]e'

22 Ehuanase cuana, jshajja’ ajjacue  mo!
Miquiana Jesosaja epeejji poanijo jmiquea yahue
shajja'ajjacue oe! 23 E'e, Jesosa Quito Emeshi
Mese nei oe nei poanijo, ojaya esohui shajja'ajja
cani ojaya epeejji cuaa. Jamaya miquea yahue
mi huoojeajji poani pea'ai. iOya shajja'ajjacue!
Cuanaya Jesosaa ojaya epeejji cuana jaahuana
cani quea pame nee. Jesosaa jayojjaya yahue
cuaa ehuanase cajaahuana cahua pea'ai. 24Jesosa
Quitoja epeejji e'e jojo nei cuaa ojaya esohui
jayojja jama atiitii cani. Jamaya ehuanase cuaa,
imiquea yahue shajja'ajja tiitiicue!

25Yahue cuana, ishajja'ajjacue mo pea'ai! Jesosa
Quito ojaya epeejji cuana quea ]ea nee poanijo
mano'yonaje onaja mimishi cuijea'yojji. Jamaya

yahue cuaa, jmiquea ehuanase quea jea nee acue!
iQuea ja'a nee jaahuanacue! 26 E'e, Jesosa Quito
ojaya epeejji cuana mimishi cuijea'yo majje Ey-
acuifajji nijje miminaje jama ba'a: —Jiquio cuaa
ecuea esohui shajja'ajja canaje. Peaa oya cuana
besa mee canaje mijo pea'ai —poanaje.

27 Jamaya poanaje Jesosa, ojaya epeejji e'e jojo
nei cuana quea pame nee nee epo meejji ba'a:
mimishi'ama, queatai pojjeama, queaja'aneenee
epo meejji. 28 Jamajoya yahue cuaa, jmiquea ehua-
nase ba'emeesahuacue! E'e, miya quea pame ba'e
sa poanijo jmiquea ehuanase ba'e meesahuacue
quea pame! Ehuanase ba'e meesahuafiajo miya
quea pame ba'eje pea'ai. 29E'e, dejja cuana quea
neeneenequisapo ajja. Chojja. Bobi, daquipea'ai
sa'ajja cani quea pame eba'ejji. Quiajjaya Jesosaa
jaahuana cani ojaya epeejji cuana. 30 Jamaya oya
poani eseya ojaya eyami jayojja nei nei poanijo.
31Jamajjeya Eyacuifiajjija esohui yahuajo nei ete-
hue'yo jama poa ba'a:

“Joya. Yahue ojaya ehuanase nijje ba'yanijo oya
cuana oe nei poani, beca pojjeama. Jamaya
oya cuana ba cani Eyacuifiajjiya. Jamajjeya
yahueya ojaya ehuanase oe nei cajaahuana
cahua quea pame nee. Quea jea nee nee
ca'a cahua; oja chii, oja enaese quea jea
pishana ca'a cahua”.

Jamaya yahuajo nei Eyacuifiajjiya tehue mee ca

poa.

32 Eyacuifiajjija esohui quea pame nee nee yani

Quitojo, ojaya epeejji cuanajo pea'ai jama ba'a:

Jesosa Quito ojaya epeejji cuana nijje oe nei

jayojja_poani, quea huiso pO]]eama oya jayo-
jja ]]ashahuabaqulme poani pea'ai. Jamaya Ey-
acuifiajjiya oya cuana ba cani oe nei jayojja. 33 Oya
jayojjaya yahueya miya quea pame nee ba'e sa
poam]o imiquea ehuanase quea jea nee nee acue!
iBa'e meesahuacue quea pame nee! Ehuanaseya,
imiquea yahue shajja'ajjacue oe!

6

Ehuohuijji esho'i cuana huasijje echii mese
cuana huasijje pea'ai

1 Esho'i cuana, miya Emeshi Mese neija, Je-
sosaja epeejji poanijo ishajja'ajjacue mique chii,

miquea enaese pea'ail Jamaya quea pame. E'e,

Eyacuifiajjiya jama aca poa ba'a:

2 “iMique chiiya, miquea enaeseya pea'ai huohui
cani jayojja jama acue! 3Jamajjeya eyaya
miquianaya ba'e meeje quea bihui nee,
quea pame nee. Quea huiso shequiaja ba'e
meeje”.

Jamaya Eyacuifiajjiya huohui ca poa.

4Echii meseya, enaeseya pea'ai, jmiquea ebacua
cuana jaahuanacue quea pame nee! jA'a oni-
jje quea tecue nee pojjil jA'a quea quene nee
po meejji! jOya cuana huohuicue Emeshi Mese
neija, Jesosaja esohui! jMiquea esohui shajja'ajja
meecue!

Ehuohuijji echacojji cuana huasijje echaco mee-

Jji cuana huasijje pea'ai
5>Echacojji cuana, jmiquea echacomeejjija esohui
jayojja jama pocue! jChacocue quea pame nee
ojaya! Jamajjeya Jesosa miquianajo quea bihui

nee poaje. 6 Miya chacochacoani quea pame nee
miquea echaco meejjiya ba cam]o 0 quea bihui
po meejji. Ojaya ba jjimajo a'a quea huea pojji!
iChacocue quea pame nee Jesosa Quitohua miya ba
canijo! Jesosa miquea echacomeejji poani. 7 E'e,
imiquea echacomeejjijo chacocue quea bihui nee!
Pea cuanaja yajjijo quea pame chacochacoanijo
Jesosa quea bihui nee po mee afia miyaya. 8 E'e,
ijiquio esohui shajja'ajjacue! Beca cuaa chaco cani
ojaya echacomeejjijo. Pea cuanaja echacomeejji
chama'. Quea pame nee chacochacoanijo Emeshi
Mese neiya, Jesosaa ojjafia sosequia caje'yo quijje
eyajo.

9 Echacomeejji cuaa, jsosequiacue miquea echa-
cojji cuana ma ona chacochaconaje sosejje! jA'a
quea mete po meejji! jA'a tecuea neineijji! Echaco
meejjija Emeshi Mese nei yani eya]o Echacojjija
Emeshi Mese nei yani eyajo pea'ai, Jesosa bajjani.
Eyacuifiajji mijo jjashahuabaquiani ]ayona jama
ojjafia cuanajo jjashahuabaquiani pea'ai. Quea
pame nee chacoafiajo, ojjafia sosequia caje'yo qui-
jje eyajo, echacojji, echacomeejji pea'ai.

Eyacuifigjjiya eseya quea ca'a nee po mee cani

10 ipea esohui shajja'ajjacue! iJjapee
neineiquicue Jesosa nijje! Jamajjeya ohuaya
miquianaya ojaya epeejji quea ca'a po mee
caje'yo. Oya quea ca'a nee nee poanijo
miquianaya quea ca'a po mee ca]e yo pea'ai.
11 Eyacuifiajji nijje mimicue pea'ai jama ba'a:
—Eyacuifiajji, jeya miquea e]]ashahuabaqu1]]1
jayojja jama ameesahuacue quea ja'a nee!

Jamajjeya ohuaya miquianaya Edosiquiana
nei, Satanasa bajjani jeabichajea mee caje'yo,
ohua dasia sa acanijo. 12 Pea cuaa quea mase
cuaa ecuana Jesosa nijje jjapeequi pajea mee'yo
sa acani. Oya cuana dejja pojjeama, Edosiquiana,
eshahua cuana pea'ail Jjeya quea camaja
eshahuaja epeejji cuanaa quea tai acanijo.
E'e, eshahua cuaa huoojea cani ojaya epeejji
cuana, ojjafia quea mimishi poani pea'ai ecuana
dasiaa nisho, ecuana jeabichajeaa nisho pea'ai.
13 Jamajjeya iEyacuifiajji nijje mimicue jama ba'a:
—Eyacuifiajji, jeya miquea ejjashahuabaquijji

cuana jayojja jama ameesahuacue! —jamaya
acue!

Jamajjeya eshahuaa jeabichajea sa acanijo,
miquianaya quea ca'a poaje; eshahua

jeabichajeaje'yo Eyacuifiajiya miya asahua
canijo.  E'e, Eyacuiﬁajjiya miquianaya ojaya
epeejji quea ca'a po mee caje'yo. 14 jQuea ja'a
nee jjashahuabaquicue! jEsohui e'e nei ba
neineicue! Jiquio ecua Shomano sohuinanohua
e]]acomayl]]lqul]]l yil cani e]]aquecuaquijji jama
jayojja jesohui e'e nei ba neineicue quea ja'a nee
epojji! Cuanaya sohuinanohua baa daqul quea
moo ese'ojje huosho cani onaa equecua'yo poani
jjejojo jama jayojja jquea ja'a nee, mimishi'ama
ba'ecue eshahuaa napa cajje miya ejjadasia
sapato, sohuinanohua huosho cani aculsha]o
mete'ama epojji jayojja jama iEyacuifajjija
esohui ba neineicue mete'ama esohui huohuijji!
16 jEyacuifiajjija esohui jayojja jama atiitiicue
pea'ai! Jiquio ecua sohuinanohua copocopo

baa emejo huosho cani ejjaqueyaquijji, ifia cani
ejjaquecuaquijji, emeje edahua huo'ohuo'o icui
nequifiajji jayojja jama iEyacuifiajjija esohui jayojja
jama atiitiicue Edosiquianaja miya edasiajji
pojjeama! 17 Cuanaya jiquio ecua sohuinanohua
ejaahuojja ca'a, baajee sapa iya cani jama onaja
sapa jaja jjima yajjl jayojja jama jesohui esapajo
huanacue miquianaya quea tai ejjashahuabaqui
meejji pojjeama eshahuaja, Jesosaja epeejji nei
poanijo! Jamaya pea'ai jiquio ecua sohuinanohua
baa se beca ifia cani pea jajajeabichajeajji jama
jayojjaya jEyacuifiajjija esohui mimicue eshahua
mimicuiajeanobiajeajji, Edojjoshahua Pameya
ameesahua canijo! 18 Jamajjeya jEyacuifiajji
nijje mimicue jama ba'a: —Eyacuifiajji, jeya
miquea epeejji quea ca'a nee mo po meecue
eshahua cuana, eshahuaja epeejji cuana pea'ai
mimicuiajeanobiajeajji! iEdojjoshahua Pame
huoojeacue minijje emimi tiitii meesahuajji!
—jamaya oe acue!

Jamajjeya jjjashahuaba neineiquicue quea ja'a

nee! jA'a Jesosa nijje jjapeequi pajea'yojji!
jOjjalia  Jesosaja  epeejji cuanajo  mimi
huicha'ahuicha'acue jama ba'a: —Eyacuifiajji,

jojjafia Jesosaja epeejji cuana jaahuanacue! jQuea
ja'anee po meecue! —jamaya acue!

19 Jamajjeya Eyacuifiajji nijje mimicue ejo jama
ba'a: —Eyacuifiajji, Pabo miquea esohui huohui
canijo jhuohui meesahuacue mete'ama! Oya huo-
hui meesahuacue, Eyacuifiajji, jama ba'a: “Jesosaa
Jodio pojjeama cuana ojaya epeejji po mee cani
onijje eba'e tiitii'yojji eyajo. Maya yahuajo ona-
jaya ba jjima” —jamaya mimicue Eyacuifiajji nijje

ejo.

20 E'e, Eyacuifiajjiya eya huoojea canaje Jesosaja
esohui huohuiya. Ma esohui quea pame nee
huohuianajo, dejja quea mase cuaa eya ifia ma-
jje jeanobiajea canaje. Jamajjeya iEyacuifiajji ni-
jje mimicue ejo esohui quea pame nee Jesosajo
mete'ama ehuohui meesahuajji!

Pabo mimiani Eyacuifiajji nijje ojjafia Epesojo
ba'e jaahuanajji

21 ;Pea esohui bacue! Dejja bajjani Tiquico yani
ecuana nijje. Oya ecuanaja (quea jea nee nee,
ecuea epeejji nei nei. Ohuaya ecuana Jesosaja
esohui huohui sahua cani. Miquiana huasijje
poqui majje ohuaya huohui caje ejo, ma eya afia
jayojjaya huohui caje'yo pea'ai. 22 E'e, eyaya oya
huoojeafia miquiana huasijje ecuanajo huohuiya.
Oya shajja'ajja majje miquianaya yeno'ama poaje
ecuanajo.

23 Eya quea huiso mimiani Eyacuifiajji nijje
miquianajo jama ba'a: —Eyacuifiajji, miya ecua-
naja Chii ai. Jesosa Quito, miya ecuanaja Emeshi
Mese nei. jOjjafia miquea epeejji cuana Epe-
sojo ba'e quea bei nee po meecue! Oya cuana
ojjafia miquea epeejji cuana quea jea nee po
meesahuacue! {Oya cuana miquea esohui jayojja
jama ba'e meesahuacue quea ja'a nee pea'ail —
jamaya eya poani.

24 JTamajjeya esejaya Emeshi Mese nei Jesosa
Quito quea jea tii tii poanijo, jEyacuifiajjiya
miquianaya caba'e meesahua cahua!

Mahuiso ecuea esohui. Eyaya Pabo bajjaniya
esohui tehuejeyonaje. Apoa.

